
Սույն թվականի մարտի 12-ին, ուրբաթ 
օրը, երեկոյան ժամը 19-ին, հոգևոր ճեմա
րանի հանդիսությունների դահլիճում տեղի 
է ունենում գրական-երաժշտական երեկույթ'  
նվիրված Հայ  Եկեղեցու բազմավաստակ 
Հսւյրապետ Մկրտիչ Խրիմյան Հայրիկի 
կյանքին,  գործունեությանը և գրական վաս
տակին:

Երեկոն կազմակերպել եին հոգևոր ճեմա
րանի ուսանողները:

Երեկոյին ներկա էր վ եհա փա ռ Հայրապե- 
տը:

Ներկա Էին նաև Տ.  Հուսիկ,  Տ.  Արսեն,
Տ. Նարեկ,  Տ.  Գևորգ սրբազանները,  Մայր 
Աթոռի միաբանությունը, Գերագույն Հոգևոր  
Խորհրդի անդամները,  մայրավանքի պաշտո
նեությունը, հոգևոր ճեմարանի դասախոսա
կան կազմը և այլ հյուրեր:

Երեկոյին ներկա էր նաև հյուրաբար 
Մայր Աթոռում գտնվող  Բեռլինի Հումբպդի 
անվան համալսարանի աստվածաբանության 
ֆակուլտետի պրոֆեսոր,  դոկտոր Գերհարդ 
Բւսսարակը' իր տիկնոջ հետ:  /

Երեկույթը ներածական խոսքով բաց է 
անում հոգևոր ճեմարանի ընդհանուր դաս
տիարակ Տ. Ստեփանոս աբզ.  Չաքալ յանը:  

Ապա բանախոսությամբ հանդես է գալիս 
հոգևոր ճեմարանի Ա լսարանի ուսանող, ու
րարակիր Հւսկոբ Մարտիրոպսւնը,  որը, հան
գամանորեն ներկայացնելով Խրիմյան Հ ա յ 

րիկի կյանքն ու գործունեությունը և նրա 
դրական ժառանգությունը, զեկուցման ա- 
վարտին եզրակացնում է ասելով.

«Խրիմյան Հայրիկը Ժ Թ  դարի վերջերին 
մեր եկեղեցական ու ազգային տարեգրու
թյան մեծագույն դեմքերից մեկն էր, որն իր 
գործունեությամբ իր անհատականության դը- 
րոշմն է դրել հայ կյանքի վրա, իբրև հայ 
մարդ, հոգևորական,  հասարակական,  եկեղե- 
ցական-ազգային գործիչ,  ուսուցիչ և հրա
պարակախոս:  Նա  ոսկեձույլ մի ամբողջու
թյուն էր'  դուրս եկած հայ ժողովրդի ծոցից:  
Խրիմյսւնը խորունկ մի խորհուրդ էր, աստ
վածաշնչական մի անձնավորություն, մի ամ
բողջ ժամանակաշրջան ոլ մի ամբողջ մը- 
տայնություն»:

Բանախոսությունից հետո սկսվում է երե
կոյի գեղարվեստական մասը: Ա լսարանի
ուսանող, ուրարակիր Թորոս Մենենկիչյւսնը 
արտասանում է Պետրոս Դոլրյանի «Հայրի
կին» բանաստեղծությունը:  Իսկ նախապատ
րաստական դասարանի ուսանող Վազգեն 
Բերբերյանը արտասանում է հատված բա
նաստեղծ Վաչագան Հովհաննիսյանի « Հ ա յ 
րը» պոեմից:

Այնուհետև հոգևոր ճեմարանի երգչա
խումբը, ղեկավարությամբ երաժշտության դա
սախոս Տ. Ղևոնդ  քհն.  Հարությունյանի,  կա
տարում է «Եկել  է գարուն»,  «Հայրիկ,  հայ
րիկ.. .» և «վասպուրական»  խմբերգերը:

Երեկոյի գեղարվեստական բաժնի վերջում 
հոգևոր ճեմարանի հայոց [եղվի և գրակա
նության դասախոս Բաբգեն Ներսիպանի'  
Խրիմյսւն Հայրիկի ստեղծագործությունների 
հիման վրա կազմած գրական ասքի (կոմպո
զիցիա) կատարմամբ հանդես են գալիս ճե
մարանի մի խումբ ուսանողներ:

Ապա ուսանողներին ողշույնի իր խոսքն է

ասում երեկոյի հյուր պրոֆեսոր,  դոկտոր 
Գերհարդ Բսւսարակը:

Երեկույթը, որն ավարտվում է Վեհափւսռ 
Հայրապետի «Պահսյանիչ»-ով,  մի նոր ու 
սրտագին տուրք էր Հայ  Եկեղեցու մեծավաս
տակ կա թողիկոսի li Վասպուրսւկանի մեծ 
զավակի արժեքավոր վաստակին:

Հավետ փա՛՜ռք Խրիմյսւն Հայրիկի ւսնմահ 
հիշատակին:


